Unghamvu ku

Yakubu
Ure ku meme

Yakubu wa nggo charr ungbamvu unggo ku, a
siuzayirr a Yesu na ayirr ku. Uwa yo a si ankpye a

abiga ba nu Urushalima. A charr ungbamvu kuku
ani Yahuda abiga abi meme ba nggo a soniighui
abanggabanggoasisiani Yahudahen. Asisosini
imimiilsraila hen. Na charr ku abiga mremremu

ni ingbingbru yi. A charr wre ku a bu tsarr abiga
ba uzirr ku nggo a ta zirr ni iga yi, na charr kisa
ku abangga ba nggo a ki imu di iga yi i si zha di
unushirr a bu kasarr ni iso ima ikuchi yi hen.

Ungbamvu ku u kisa kakami ku abangga ba
nggo a kye di ina aseki ka nggo Abachi da di a
bu na ka, sama ni ka iso ikuchi imuwa yi kasarr,
uwama yo a si iga yi mre. A charr ni itu i igi
itu, ihla anishirr hihla, iki awa, izharr na aseki ka
ishisha, ina aseki ba na abi wre ku anishirr ngga a
bu hi, izharr aseki ka ingbingbru ka, tuku ina isa i
unushirr ki ndanda. A da diiga yiisisiire bana
angu yo mre hen, uwa bu na inkindirr yi nggo i ta
tsarr di iga imunta yiisijiji mu (2:14).
Are ka nggo a charr ka nu unghbamvu unggo
ku, tuku ankla ka nggo a charr ka nggo

Inkindirr yi nggo iga yi i di gri ni iso i unushirr

2:1-13
Iga tuku ina aseki 2:14-26
Ureniituiivuirrirri gri 3:1-18

Itsarriso 4:1-17
A glo abiinklo 5:1-6
Inggurr ikikre 5:7-20

1 A siingga Yakubu, ugarr a Abachi tuku a Atiko
Yesu Kristi.

A siingga yo so charr ku anishirr ba Abachi ba
we, nggo ga so ni ingbingbru yi.

Ingga chiimba we!

Iyo isisurr tuku ihi

2 Amuya, nggo a ti tsarr imba kye na anko ka na
nkanka, imba bu nyarr.

3Imba bu hi di nggo a ti tsarr iyo isisurr imba yi
kye, ni ikikre inggi uwa ta ni imba ikri nghangba.

4Imba bu di kri ngbangba na aseki ka we, wre
ki imba bu tsi kyekye mremremu ni bu sama ni
inkindirr.

5> Meme mi, uwanggo nggo ti si ihi inkindirr yi
nggo Abachi zha da a bu na hen, uwa bu barr
Abachi uwa ta nu ma na yi. Abachi di tsu ni, ni
isisurr iyirr na di ni wre, sama ni ttu ungo.

6 Nggo imba ti barr ma mi, imba bu kpanye ni

isisurr ni si barr na asusurr aha hen. Unushirr na
asusurr aha a si na ta si ankinkirr ka amasirr ngga

ni inyi, nggo unddunddu di go wa turr kuma nu
ussu ni kaji.

7Unushirr wanggo nggo si meme uwa bu si kye
du uwa ta kpa inkindirr na Atiko ku hen.

8 Uwanggo nggo ti si na asusurr aha, uwa yo si
si ni ivu isisurr hen, na si di ri amarr ka aseki ka
nggo a dina hen.

Thaniise na aseki

9Uniga wanggo a ta siniiha, uwabunyarr nggo
Abachi ti gi ma gru.

10Imba angga ba nggo se na aseki ka inghingbru
ka, imba bu nyarr meme, nggo Abachi gri imba
kaji. Abu ungo ni ingbingbru inggi yi a ta vu sarr

11 Na ambre nggo anza wa nise gru, imba ta hi
ugbyarr ku u wre kye ka ba. Nggo azhi wa ti ssu
na tu unkunkurr ku ugbyarr ku ta ho ni kuhre,
iwre ima yi ka nado. I ta si meme yo na aba aseki
ka ingbingbru ba ba, nggo a ta ki ni izha a aseki
imbarr yi.

Itsarr kye tuku ittu kye

12 Abachi a ta yo angu azizi ku undurr wama
nggo a tsarr ma kye, uwa kri ghangba ni iyo
isisurr. Nggo a ti bwa cha ni itsarr kye yi, uwa ta
kpa azadi ama ka nggo siiso sese yi nggo Abachi a
da zu ku abangga ba nggo a kpanye na ku nggo.

13 Nggo a ti tsarr unushirr kye, ni itsarr kye
ima yi, uwa bu si da di, “Itsarr kye inggi yi i zhi
na Abachi ku” hen. Undurr sama nggo ka tsarr
Abachi kye na du ma na inkindirr indanda. Uwa
ku itu ima & si di tsarr unushirr kye hen.

14 Na anko numa, a si izharr inkindirr imunta
nggi di gri inta ko ni ila ure. I di tirr inta ni di gri
inta ni kuma ni ina undanda. Ima yo si itsarr kye
yi.
15 Meme nggo, izharr inkindirr imbarr yi di hru
ine ningriila ure. Nggo ila ure yi ti furr ki kyekye,
idigriittu.

16 Amuya! Imba bu si du undurr a re imba yi
hen.

17 Aseki ka wre ka we, ni ini yi nggo si krikri, a
di nga zhi na Abachi ku nu unkplassu, nggo a na
azhi, nu uhwa, ni intsintse yi nggo di la na akpa
ka. Abachi ku itu ima a si di kasarr hen, na ta si
nggo iyu di zirr kago nggo azhi wa kasarr hen.

18 A si ikpanye i Abachi nggi, i du ma a gri ure
umaku, nggo u su ujiji, ni ni inta izhi ihehe. A na
meme, wre Kiinta bu so na ta siamumarr bi meme
nu umi ku aseki ka nggo a na.

Iwo Ure ku Abachi ku ni ikpa na undu

19 Amuya, imba bu ssu ure ku nggo ingga ko
da ki imba kye? Imba bu si abi shirr atu hanhan
mi, ni si sa abi re hanhan hen, ni si si abi ki unfu
hanhan mi hen.

20 Nggo anishirr ti ti unfu, aba si di na aseki ka

wre ka nggo Abachi a zha di a bu na hen.

21 Imba bu ka amarr ndanda ni ina ndanda yi
nggo a so na kago imba nggo. Imba ba itu imba
yi nu Abachi, ni ki ango aha kpa ure umaku nggo
a ttu ku ni isisurr imba nggo. Ure kuma se nu
ukyekye ku kpa imba ttungo.

22Imba bu sire atu amba ni ishirr atu yo nu ure
ku Abachi ku gigyemi hen. Inkindirr yinggo imba
ti wo, imba bu na undu na yi, né ta si nggo a da ki

imba. o
23 Undurr wa nggo ti shirr atu yo nu ure ku

Abachi ku, na si kpa ku na undu hen, uwa si na ta
si unushirr wa nggo kye ashishi ama ka na azarr
ashishi na hi nggo ashishi ama ka a se.

24 Na kye ukpa umaku kakami, nggo undurr
uwama a ti ka azarr ashishi wa zu na share, uwa
kpamusu ni issu ima yi keke.

25 Undurr wanggo nggo ti kuso kpi mi na ba
ure ku Abachi ku, nggo u wre kakami ni di kpa
anishirr ttungo, hla kye na kuchi ni na inkindirr
yi nggo i se nu umi, na si kpamusu ni inkindirr
yi nggo uwa wo hen, Abachi ta yo ku undurr ma
angu azizi na aseki ka nggo a so na ka.

26 Mi, unuma kye itu ima du uwa nggo hi Abachi.
Nggo a ta sidivu angu ama ka gri heniigaima yi
1sigigyemi, uwa so re itu ima.

27 Inkindirr i ingla zzu tuku isama ni ila ure na
anke ka Abachi Aki munta inggi si, iwre inta bu
di kakye amumarr bi iha na amba ba ako ni iha
imbarr yi, ni bi si kpanye ni du amarr andanda ka
ingbingbru ka na inta ki amimi hen.

2

Anishirr we a si narrnarr
na age ka Abachi

1 Imba amuya, nggo imba ziza sa abiga Atiko
munta wa Yesu Kristi, nggo su Atiko unkpi, imba
bu si di na ku anishirr na nkanka hen, nu nggo
imba kye ba ba nu ukpa nggo.

2 Ka di anishirr aha a mirri nu unto ku nggo
imba so na issubi, uyirr wa a su unu ungo na surr
iki iwre ni indehri yi nggo a na yi ni izinarriya,
uyirr wa si uni iha na surr iki yi nggo ika ngla kre
ba na mirri meme.

3Imba ti kye uni kri wa ssu nu ungo ni ddu ma

di, “Ji so na abubo a iwre anggo,” ni ddu uni iha
wa di, “Kri nabo,” ka di, “Ji so ni imimi yi na aza
mungga.”

4Uwa si meme na ta si nggo a di da di anishirr
banu a mriabanu, imba ta na né ta siughughbu uni

hla ure.
> Wo yi, imba amuya! Abachi hla abi iha bi

ingbingbru ba ki abi kri gbangba niigaima yi, wre
ba ka kpa aseki kanggo Abachiadazukuabangga
ba nggo a kpanye na ku.

6Imba kye nggo imba di kpa abi iha ba chirr! A
sa abata ngga so di de imba na di gri imba ko ni
into ibre amu yi? A sisi aba azo ba yo hen?

7 A si sa aba yo nggo a so di bre are andanda ni

itu isa i Atiko amba wa Yesu hen? _
8 Ure unkpi kakami ku nu Ungbamvu ku Abachi

ku u da di, “Kpanye na abanu ba né ta sunggo uwa
kpanye ni itu muwa.”* Imba ti na meme imba ta
di na inkindirr zizi.
9Imba ti na ku anishirr wre na nkanka, imba na
ndanda mi, Are ka Abachika a tsarr diimba kpala.
10 Undurr wa nggo ti kru isisu i are ka Abachi
ka we na jaku ni inkpi iyirr, uwa jaku na are ka

Abachi ka namri. . o
11 Abachi uyiyirr wama yo a da di, “Si zha amba

hen, si zha aniru hen,”r uwa yo da di, “Si ngu
unushirr hen.”s Uwa ta si di zha amba ka aniru
hen, ni ngu unushirr, uwa la ure ku Abachi.

12 Meme nggo, inkindirr yi nggo imba ti da, ka
inkindirr yi nggo imba ti na, imba bu hi da Abachi
taka yo inta ibre amu. A taka yo inta ibre amu nu
ure umaku nggo di kpa anishirr ttungo.

13 Na azhibarr a ibre amu wa, Abachi si ta kye
undurr wa ma na ashishi ki itito hen, nggo a si

* 2:8 Kye zizo Levitiku 19:18.  t 2:11 Kye zizo Issuzzu 20:14; Are
KaZizo5:18. % 2:11Kye zizo Issuzzu 20:13; Are Ka Zizo 5:17.

di kye uzayirr na ashishi ka itito hen. Undurr wa
nggo di ka ki itito na atu a anishirr taka hi di itito
yi nggo Abachi a se na yi na atu a anishirr nggo i
mriibre amui Abachi yi.

Iyo isisurr niina undu uzizi
14 Amuya, i wre ki imba kingginggi, unushirr bu
da du uwa yo isisurr na Abachi ku na si na undu
uzizi ku nggo u tsarr iyo isisurr ima yi hen? Iyo
isisurr ima na ankpa ma ka kpa uwa ttungo?

~ 15Ka diuzumbirr ka uvambirr numa samaniila
irina ankrukasurr. =~ o
16 Imba kye, a si inkindirr iwre uyirr imba bu

ddu ma di, “Abachi bu zi uwa! Na du ukpa muwa

ku nggurr ssu, na du uwa bu shi.” Uwa ti na meme
ni sinuma inkindirr yi nggo a ko zha yinu uwa ku
hen, uwama sa angglnggl iwre?

17 Iyo isisurr nggi si ma mi. Iyo isisurr na
nkpama sa ni na undu i si iku.

18 Unuma ta da di, “Unuma se ni iyo isisurr,
unuma se ni ina undu.”

Ure mungga ku nggo su di, “Tsarr ingga iyo
isisurrimuwa yi sa niina unduuzizi, ingga ta tsarr
uwa iyo isisurr mungga yi nu umi ku undu ku nggo
inggana.”

19 Uwa kpanye da Abachi su uyirr yo? Uwa ti
kpanye, iwre meme! Anazhi ndanda ba mi kpa-
nye meme na di kru isisu ima yi na wri kpakpa.

20 Urrurru uwa! Uwa zha da a bu tsarr uwa diiyo
isisurr sa ni ina undu su undu ku igigye?

21 Ab4chi munta wa Ibrayi, & na kingginggi mu
na su ku Abachi isisurr? A si su nu undu umaku

yo, nggo a gri uzuma wa Ishaku kuma ku to
ankpurr ku Abachi na akikre ka hen?

22 Kye, iyo isisurr ima yi nu undu umaku,
inkindirr yi nggo a na yi iyo tsarr iyo isisurr ima

23 A su jiji nggo Ungbamvu ku Abachi ku u da
meme yo di, “Ibrayi a kpanye na Abachi ku, iyo
isisurr ima yi i du Abachi kpanye na ku, na yo
ma ki unushirr uzizi.” Ima yo du ba yo Ibrayi ki
ukpama a Abachi.

24Imba hi di a su undu ku unushirr nggo ta gri
ma chi ko na Abachi ku, na si ta si iyo isisurr na
nkpama hen.

251 si meme nggo unddunddu ayamba nggo ku,
nggo a yo ma du Raha. A su ku Abachi isisurr nu
undu umaku yo. Nggo a kpa ani Israila abi ku
bre abubo kye ba yo na na ba anko a ikru huzzu

nanka,( . . .o . e
26 N4 ta si ukpa ku unushirr ku nggo sa ni izhi si

iku mu, i si meme yo iyo isisurr sa nu undu i siiku
mu.

Undanda ku irrirri
1 Amuya, imba si kaki abitsarr namri hen. Imba
bu hi da ibre amu imunta i abitsarr yi taka tsi
kakami mriiabanu yi.

2 Inta wemi di vu sarr na anko ka shishemi.
Unushirr wa nggo si di vu sarr nu ure umaku hen,

unushirr uwama si ni vu itu na hi aza ka gri itu
ima.

3 Nggo inta ti zha di inta ta di inga bu na
inkindirr yi nggo inta zha, inta di yo ku ache na

angu, wre kiinta bulo ma zu. Inta ti na meme inta
di ka ma sarr, ni du ma kuma nu unto ku nggo inta
zha.

4Di inta kye ijirrigi i amasirr, nggo i si inkpi yi,
u unddunddu di go yi gri ni so kuma kyekye mi,
nggo uni turr wa ti vu inkindirr numa ivintsi gha
ijirrigi yi kasarr ko ku nu unto ku nggo isisurr ima
yi ikpanye.

5 Irrirri munta yi i si meme yo, nggo inta kye yi
kpachirr, i di gri are ankpinkpi huzzu.

Kye nggo a di murr uru ntsi yo nu ukpa ankpuji!

6 Irrirri yiisina ta siuru. I'siimimi, i mriinkpu
1 ukpa yi, ni se nu ukyekye ku gri ankizhi nga ku
anishirr nu ukpa ku namri. Na anko ma yoidi gri
ukpa ku namri ko ku yo nu uru, irrirri uru yi nggo
zhinu udduddu ku uru ni itu ima.

7Unushirr se nu ukyekye ni itu a aseki ka nggo
Abachi na namri, ininazzu, aminche, abi nga ngi
nga, ni ikikla nu umi ku amasirr.

8 Undurr si se nu ukyekye ki vu irrirri gri hen.
I si imimi ni si di wo ivu gri hen. Irrirri si itsi
indanda.

9Inta di na undu ni irrirri iyo ni nyarr ku Atiko
na Abachi munta wa, ni di na undu ni ima yo ni
marr anishirr. Anishirr angga ba nggo Abachi a
na ba na ta si nggo uwa se nggo.

10 Are ka inyarr na andanda a di huzzu zhi na
angu ayiyirr kama yo. Amuya, inta bu si di na
meme hen!

1 Imbaika hiitunkpuidiyiamasirr ashushurr
na amasirr a li kpakpa nu unto uyirr ba?

12 Amuya, unkunkurr ku ibwa ka klo olivu? Ka
unkunkurr ku grepu ka klo ibwa? Na ashishi

akama yo, itunkpu i amasirr assussurr ka si yi
amasirr zizi hen.

Ihiyinggo zhi nu unkplassu

13 Unggonggo nu umi umba ku a su krizhizhi
na hi inkindirr? Undurr uwama bu kye itu ima
kpachirr na bu na wre. Na anko ama yo, anishirr
a ta hi du undurr wama su ukrizhizhi.

14 Nggo, uwa ti ki issu ni kri angbachi ni
isisurr imuwa, uwa bu si nggurr anke du uwa si
ukrizhizhi hen, ni si ki ku ure ujiji ku imu hen.

15 Anishirr ba nggo di na meme, anishirr banu
a di yo ba di a hi inkindirr. Thi ima i si siiAbachi
hen, ni singa zhiniIzhiiAbachiyikuhen. Thiima
yiizhiniingbingbru yininga zhi nu umimiwa ku
ki itu ima.

16 Unto ku nggo issu tuku ikri angba ichi a se, i
iso ndanda nu uvi a di se nabo.

17 Thi iwre yi nggo Abachi di ni anishirr i si
nanka. Undurr wa nggo se ni ihi ima a ta sama ni
ila ure ni isisurr ima, na ta kpanye ni isu isisurr
na abanu ba, na ta kye abanu ttuttumi, na ta di zi
abanu, na ta di ki itito tuku ina wre. Na sita su uni
zharr inkindirr hen, na ta di na are ajiji, na si ta ki

imu hen. . L) . . . . . .
18 Abangga ba nggo di griisuisisurr a di ttu ibibi

iisuisisurr na di hwa ina wre.

4

Imba bi ka umimi wa ni nga ni ga Abachi
1Sa angginggi di gri ki imba uvi ni itsi ni ikpa?
A su ndanda izharr inkindirr yi nggo so di tsi
ttuttumi nu umi umba nggo di gri ki imba uvi tuku
itsi.

2Imba di zha aseki ni si hi ka hen. Ima yo du
imba ri amarr ka ingu unushirr. Imba ki ishishi ni
inkindirr yi nggo abanu se na yini si ta hi yi hen.
Ima yo di imba so di vi ni tsi kye. Imba sa abi iha,
nu nggo imba si di barr Abachi hen.

3 Imba ti ta barr mi, Abachi si di ni imba
inkindirr yi hen, nu nggo imba di barr na amarr
andanda. Imba di barr ku atu amba aseki ka nggo
ta su ki imba yo isisurr.

4 Imba ka Abachi néa ta si amba ba nggo di ga
aniru. Imba sihidiunushirr wa nggo ki ikpikpa ni
ingbingbru yi ku a kri na angba ichi na Abachi ku
hen? Unushirr wa nggo ti du uwa ta ga ingbingbru
yi uwa na itu ima ki uni ki iku na Abachi ku.

5 Imba kye da are ka nggo a charr ka nu Ung-
bamvu ku Abachi ku a si imu? A charr di, “Izhi yi
nggo Abachi a yo yi nu umi ki isisurr munta i di
zha di inta bu yo isisurr munta yi na Abachi yo ku
mre.”

6 Di ingga da ki imba, ina wre i Abachi yi i kri
kakamina atu munta. N4 ta si nggo ungbamvu ku
Abachi ku u da di:

“Abachi di ka abi gi atu,
na di zi abangga ba nggo di gri atu ambarr wa
se gk
ji.

7 Ziza nggo, ingga ko da ki imba di, imba gri
atu amba wa ji na age ka Abachi. Imba bu kri
ngbangba, ni ka umimiwa, uwa takrunaduimba.

8 Chi ki ywhiywhirr na Abachi ku, uwa ta chinga
nu uwa ku. Ngla ango a imba ka, imba bi la ure!
Imba ba asusurr aha, imba ka amarr ndanda glo
ni isisurr imba yi!

* 4:6 Kye zizo Assurre 3:34.



Yakubu 4:9 xii Yakubu 4:17

9 Imba bu yi ni gu ashishi ku ila ure imba yi.
Imba bu vri isisurr ni yi. Imba bu duma nu ume
ku ni ba azhittu yi, ni vri isisurr, ni si nyarr hen!

10 Gri atu amba wa ji, na age ka Abachi, uwa ta
giimba gru.

Imba duibre ki ikpa are

11 Amuya, imba bu si bre are andanda na atu a
abanu hen. Imba ti na meme, ka imba ti da abanu
a sa abi la ure, imba so da di Are ka Abachi ka a
si ndanda. Ziza nggo, imba ti da di Are ka Abachi
ka sundanda,imba da duimba mri Are ka Abachi
ka, ni ka iwo ku.

12 Abachi yo na ankpa ma a si uni ni inta Are ka,
na di bre amu. Uwa na nkpama se nu ukyekye
ku kpa ttungo, ni ku itsi ngu. Uwa Kye, uwa su
unggonggo ni bre ku uzumbirr amu?

Imba du nggurr anke yi

13 Imba anishirr bi di nggurr anke, imba wo
inggayi? Nggo imba di da di, “Ari ka ambre inta ta
kuma ni igbu inkpinkpi numa, ni ta ku so kre ise,
ni so aseki re ni vu sarr re, ni kpa azo shishemi.”

14 Imba si hi inkindirr yi nggo ta la ambre hen.
Imba se n4 ta siintsi nggi nggo i di ka ntsimi ni ka

nado.

15 Inkindirr yi nggo imba ka da si di, “Abachi
ti kpanye, inta ti so inta ta na undu unggo ku, ka
unggo ku.”

16 Ziza nggo, inggurr anke ni igi itu imba ima yi
isindanda.

17 Imba bu hi di, unushirr wa nggo hi inkindirr
yinggo iwre na ka ina yi, uwa a la ure.

Azhibarr aitha ku abu ungo ba

1 Imba abu ungo ba nye ni wo ingga yi. A si
inkindirr i iwre kakami, imba bu yi ni sa ungo ni
itu ku iha yi nggo so nga ki imba ni ichi.

2 Aseki ka nggo imba turr ka a bo ki ndanda. Iki
iisurr imba yiriizzu.

3Inklo imba yiibo ki ndanda. I riizzu imayita

tsarrimba diimba mitaka rrikindandanuuruné
ta si nggo aseki amba ka a bo ki ndanda wa nggo.

Ingbingbru yi i so nga ni ikikre imba nyarr ni so
turr aseki ka zu, zzu di inkindirr si ta la hen.

4Imbare anishirr ba nggo ku di na ki imba undu
ni izzuzzu imba yini si di han ba azo ka hen. Kye
ba a yi ki imba! Kye iyi i abangga ba nggo a ku
di hwa ki imba ikiri yi i rri nu utu ku Atiko Uni
Inkpinkpye we wa.

> Imba so kpa ka ni ingbingbru inggi, sama ni
nggarr itu. Imba so di ri iki imarr ni so aseki ka
imarr ni mwe na ta si ilando nggi nggo i kri bi
azhibarr a ihan.

6Imba vi anishirr azizi ba nggo sama ki imba ni
ila, ni ngi anishirr ba nggo si na ki imba inkindirr
hen.

Ivuisisurr nu umi ki tha
7 Amuya, imba vu isisurr gri bi azhibarr a
ikanga a Atiko munta wa. Imba kye nggo uni do
di vu isisurr na so bi ikiri di hurr ni wri ku. Kye
nggo a di so bi ahru a imeme wa na ba ikiri ku ttu
na so vu isisurr gri ku ma ni ise yi ku ni nggarr yi
bari na ka ku hwa.

8 Imba mi bu vu isisurr meme yo. Imba ssu
isisurr imba yi ki ni kri ghangba. Kye azhibarr a
ikanga a Atiko munta wa a ti ywhiywhirr ba.

9 Amuya, imba sibre amu ssu ku ikpa hen, du ku
imba ta jaku na age ka Abachi. Kye Uni bre amu
munta wa si ywhiywhirr na anko.

10 Amuya, imba bu kye inkindirr hi nu uzirr ku
abi kpa are ba Abachi bi ikuchi ba, nggo a di re ni
isa i Atiko yi. Nggo iha ti ki ba, aba di vu isisurr.
Imba mi bi ga uzirr umbarr ku.

11 Anishirr ba nggo kri ngbangba na ki iha nggo,
imba di inta i1 kye ba ssu nu ungo. Abachi nyarr
ba ku ikri ngbangba kuma ni ikikre yi. Imba di
wo ikri ngbangba i Ayuba yi, nggo a tsarr ma kye.
Imba kye nggo Abachi ka iha ima ki inyarr ni
ikikre yi. Atiko a na meme ku itito ni ikpanye ima
yi.

12 Amuya, mremremu, imba bu si shi azhi nggo
imba tikolo angu zu hen. Imba bu si ba unkplassu
ka Abachi shi azhi, ka ni ingbingbru inggi yi hen.
Imba bu si shi azhini isa inkindirr mi mremremu
hen. Nggo imba ti kpanye, imba bu da di, “E-e”,
imba tikisa,imba bu da di, “Iya.” Imba tina meme
imba si ta kpala ku Abachi hen.

Ukyekye kiibarr

13 Unggonggo nu umi umba ku a so ki iha? Du
undurr uwama barr Abachi. Unggonggo se ni isu
isisurr? Du ma da usarr na nyarr ku Abachi.

14Unggonggo nu umi umba ku a vri ukpa? Uwa
bu tu ba yo ku ankpinkpye abi gri imba na aki ka

nggurr bi ka Abachi ka. Du ba ni barr na surr ku
anye™ nu ukpa ni isa i Atiko yi.

15 Nggo ankpinkpye bi gri imba ba ti yo isisurr
kakami na Abachi ku ni ibarr imbarr yi, u ulolo
ku ta huzzu ku uni vri ukpa wa. Atiko Abachi ta
duunivriwaawre, uwa tila ure Abachi tanggurr

zhi ku.

16 Meme nggo, imba bu bre ki ikpa iklonyarr
imba yi, ni barr ku ikpa, ni du Abachi ka ulolo
glo ki imba. Ibarr i unushirr uzizi di na inkindirr
inkpi.

17 Kye Iliya, a su unushirr na ta si inta. Ni
ngbangba yi, a barr ni isisurr iyirr di ahru bu si

atarr niihwa itani. )
18 Nggo ivi ima yi ivu sarr, uwa barr zizo, un-

kplassu ku ttu ahru wa ttungo du wa ku, na du
ikiriyiihla.

19 Amuya, uyirr nu umi umba ku a ti nga anko,
unuma bu zi ma na gri u kanga na anko a iwre a

Abachi wa. ) .
20 Imba bu ssu hi du undurr wa nggo ti tsarr

unushirr unila ure anko na duma a duila ure ima
yi, undurr ma a kpa ma ttungo nu ungo ki ittu, na

du Abachi nggurr ila ure ima yi zhi ku tsatsarr.

5:14 Surr ku anye nu ukpa: A dina undu na anye niisaiYesu. Ina
imaitsarr di a hla undurr uwama zu nanka ku Abachi.

